
ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᖅ: ᐆᒪᔪᐃᑦ 
ᐅᓗᕆᐊᓇᖅᑐᒦᑎᑕᐅᓕᖅᑐᑦ ᐅᕙᓗᓐᓃᑦ 
ᓄᖑᑐᐃᓐᓇᕆᐊᖃᕐᑐᑦ ᐱᔾᔪᑕᐅᓪᓗᑎᒃ ᐆᒫᔪᐃᑦ 
ᖃᓄᐃᓕᖓᓕᕐᓂᖏᑦ ᐊᒻᒪᓗ 
ᓇᓗᐃᓇᖅᑕᐅᓯᒪᓕᖅᑐᑦᓄᑦ 

ᐅᓗᕆᓇᖅᑐᒦᔾᔪᑕᐅᔪᑦ. 

ᐆᒪᔪᖕᓂᒃ ᑭᓪᓕᓯᓂᐊᖅᑏᑦ ᑲᓇᑕᒥ (ᑳᔅᐅᐃᒃᑯᑦ/COSEWIC-
ᑯᑦ) ᐆᒪᔪᐃᑦ ᒥᒃᓵᓄᑦ ᑐᑭᓯᓂᐊᕐᓂᖏᓐᓂᒃ ᐊᒻᒪᓗ ᓄᑖᓂᒃ 
ᑐᓴᒐᒃᓴᓕᐊᕆᓯᒪᔭᖏᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᑦ 

ᓇᐃᓈᖅᓯᒪᓪᓗᑎᒃ ᐱᔾᔪᑎᖃᖅᑐᑦ ᓇᓄᕐᓂᒃ  
(ᐊᔾᔨᒋᔭᐅᖏᑦᑐᓂᒃ ᐃᓱᒪᓘᑕᐅᓂᖏᑦ 2008-ᒥ) 

Dowsley ᐅᓂᒃᑳᓂᒃ ᑎᑎᕋᖅᑐᑦ: ᕕᓕᑦ ᒪᒡᖥᒡᓕᓐ (Philip McLaughlin), ᒥᑦᔅ ᑕᐃᓚ (Mitch Taylor), ᐊᒻᒪᓗ 
ᒫᑕ ᑕᐅᔅᓕ (Martha Dowsley) 

 

ᐱᔾᔪᑕᐅᔪᑦ ᐊᔾᔨᒋᔭᐅᖏᑦᑐᓂᒃ ᐃᓱᒪᓘᑕᐅᓂᖏᓐᓂᒃ 
ᑎᒃᑯᐊᖅᑕᐅᓯᒪᓂᖅᑖᕈᑎᖏᓐᓄᑦ 

 ᑕᒪᐃᓐᓂ ᓇᓄᓖᑦ ᓇᓄᐃᑦ ᓇᔪᖅᐸᒃᑕᖏᑦ ᑲᓇᑕᒥ ᐱᑕᖃᖅᑎᒋᓂᖏᑦ 
ᐱᔾᔪᑕᐅᖏᒃᑲᓗᐊᖅᓱᑎᒃ ᓱᓕ ᐅᓗᕆᐊᓇᖅᑐᒦᓐᓂᕋᖅᑕᐅᔪᓐᓇᕐᓂᖏᓐᓄᑦ 
ᓄᖑᑐᐃᓐᓇᕆᐊᖃᕐᓂᕋᖅᑕᐅᓂᖏᓐᓄᓪᓗᓐᓃᑦ (ᓲᕐᓗ COSEWIC-ᑯᑦ ᐆᒫᔪᕐᓂᒃ 
ᓇᓗᓇᐃᔭᐃᔩᑦ ᐅᓗᕆᐊᓇᖅᑐᒦᓕᕐᒪᖔᑕ ᓇᓪᓕᐊᑐᐃᓐᓇᐃᑦ ᐆᒫᔪᐃᑦ ᑲᓇᑕᒥ ᑲᑎᒪᔨᕋᓛᒋᑦᑕ 
ᒪᓕᒐᖏᓐᓂᒃ), ᖃᐅᔨᒪᔭᐅᓕᖅᑐᑦ ᐊᒥᓲᔪᓐᓃᖅᐸᓪᓕᐊᓂᖏᓐᓂᒃ ᐃᓚᖏᑦ ᓇᔪᖅᑕᐅᔪᑦ 
ᓇᓄᖃᕐᕖᑦ, ᐊᒻᒪᓗ ᐃᓱᒪᓘᑕᐅᓂᖏᓐᓄᑦ ᐊᑯᓂᐅᔪᒧᑦ ᐱᕙᓪᓕᐊᔪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ, ᐱᔾᔪᑕᐅᒋᐊᓕᓚᐅᖅᑐᑦ COSEWIC-ᑯᑦ ᓇᓗᓇᐃᔭᐃᔨᖏᑦᑕ 
ᑲᑎᒪᔨᕋᓛᖏᓐᓄᑦ ᐊᑐᓕᖁᔭᓕᐅᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᖁᔭᐅᓕᕐᓂᖓᓂᒃ ᐊᔾᔨᐅᖏᑦᑐᒥᒃ 
ᐃᓱᒪᓘᑕᐅᓂᖓᓂᒃ.  

 ᓇᓄᖃᕐᕖᑦ (ᓇᓄᕐᓄᑦ ᓇᔪᖅᑕᐅᔪᑦ) ᒫᓐᓇᐅᔪᖅ ᒥᑭᒡᓕᑎᖅᐸᓪᓕᐊᔪᑦ ᐱᔾᔪᑕᐅᓇᓱᒋᔭᐅᓪᓗᑎᒃ 
ᐊᖑᔭᐅᓗᐊᖃᑦᑕᕐᓂᖏᓐᓄᑦ ᐊᒻᒪᓗ/ᐅᕙᓗᓐᓃᑦ ᐱᔾᔪᑕᐅᓪᓗᑎᒃ ᓯᒪᐅᑉ 
ᐊᓯᔾᔨᖅᐸᓪᓕᐊᓂᖏᓐᓄᑦ ᓱᕐᕋᒃᐸᓪᓕᐊᔾᔪᑕᐅᖕᒪᑕ ᓇᓄᕐᓄᑦ. ᐊᓯᖏᑦ 
ᐱᒻᒪᕆᐅᖏᓐᓂᖅᓴᐅᒐᓗᐊᑦ ᐱᔾᔪᑕᐅᖕᒥᔪᑦ ᐃᖕᒥᓂᒃ ᓂᕆᖃᑦᑕᕐᓂᖏᓐᓂᒃ, 
ᓱᕈᖅᑕᐅᕙᓪᓕᐊᓯᒪᔪᑦ ᓴᓇᔪᓄᑦ ᐊᒻᒪᓗ ᐊᕙᑎᒥ ᓱᕈᕐᓇᖅᑐᖃᕐᓂᖅ. ᓯᓚᐅᑉ 
ᐊᓯᔾᔨᖅᐸᓪᓕᐊᓂᖏᑦ ᐊᒃᑐᐃᓂᐊᖅᑐᑦ ᑕᒪᒃᑯᓂᖓ ᐱᔾᔪᑕᐅᓂᖅᐹᖑᓂᐊᖅᑐᔮᖅᓱᓂᓗ 
ᐊᑯᓂᐅᔪᒧᑦ ᐱᕙᓪᓕᐊᔪᓄᑦ.  

ᓇᓂ ᓇᓄᖃᓲᖑᖕᒪᖔᑦ ᑲᓇᑕᒥ:  ᔪᑳᓐ, ᓄᓇᑦᓯᐊᖅ, ᓄᓇᕗᑦ, ᒫᓂᑑᐸ, ᐋᓐᑎᐅᕆᔫ, 
ᑯᐸᐃᒃ, ᓂᐅᕙᓐᓛᓐ ᐊᒻᒪᓗ ᓛᐸᑐᐊᕆ 

ᖃᓄᐃᓕᖓᓂᖏᓐᓄᑦ ᐱᕙᓪᓕᐊᓂᑯᐃᑦ 
 2008:  ᖃᓄᐃᓐᓂᖏᑦ ᖃᐅᔨᓴᖅᑕᐅᒃᑲᓐᓂᖅᑐᑦ ᐊᑐᓕᖁᔭᓕᐅᖅᓱᑎᒃ ᐊᔾᔨᐅᖏᑦᑐᒥᒃ 

ᐃᓱᒪᓗᖕᓇᕐᓂᖏᓐᓂᒃ 
 2002:  ᓇᓗᓇᐃᖅᑕᐅᔪᑦ ᐊᔾᔨᐅᖏᑦᑐᒥᒃ 

ᐃᓱᒪᓘᑖᐅᓂᖏᓐᓂᒃ 
 1999:  ᓇᓗᓇᐃᖅᑕᐅᔪᑦ ᐊᔾᔨᐅᖏᑦᑐᒥᒃ 

ᐃᓱᒪᓘᑖᐅᓂᖏᓐᓂᒃ 
 1991:  ᖃᓄᐃᓐᓂᖏᑦ ᖃᐅᔨᓴᖅᑕᐅᒃᑲᓐᓂᖅᑐᑦ  

ᖁᕝᕙᕆᐊᖅᑕᐅᓪᓗᑎᒃ ᐊᔾᔨᐅᖏᑦᑐᒥᒃ 
ᐃᓱᒫᓘᑕᐅᓂᖏᓐᓄᑦ 

 1986:  ᑎᒃᑯᐊᖅᑕᐅᓯᒪᔪᑦ 
ᐅᓗᕆᐊᓇᖅᑐᒦᓐᖏᓐᓂᖏᓐᓂᒃ 

ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑦ:  

 ᓇᓄᐃᑦ ᓴᖏᓂᖅᐹᖑᔪᑦ ᐆᒪᔪᕐᓂ ᐆᒪᔪᖅᑐᖃᑦᑕᖅᑐᓂ ᐅᑭᐅᖅᑕᖅᑐᒥ ᑕᕆᐅᕐᒥᐅᑕᓂ ᐆᒪᔪᓂ 
ᐱᕈᖅᑐᓂᓗ. 

 ᓇᓄᐃᑦ ᐱᒻᒪᕆᐅᓘᕗᑦ ᐃᓕᖅᑯᓯᑐᖃᖏᓐᓄᑦ ᑲᓇᑕᒥ ᐃᓄᐃᑦ, ᐊᒻᒪᓗ ᐱᒻᒪᕆᐊᓗᖕᒥ ᐊᑕᔪᑦ 
ᐅᒃᐱᕐᓂᖃᕐᓂᖏᓐᓄᑦ ᐊᒻᒪᓗ ᑮᓇᐅᔭᓕᐅᕈᓐᓇᕐᓂᖏᓐᓄᑦ ᐅᑭᐅᖅᑕᖅᑐᒥᐅᓄᑦ. 

 ᑲᓇᑕᒥ, ᓇᓄᐃᑦ ᓇᓄᖃᕐᕖᑦ ᐊᕕᒃᑐᖅᑕᐅᓯᒪᕗᑦ 13-ᓄᑦ ᓇᓄᖃᕐᕕᐅᓂᕋᖅᑕᐅᔪᓄᑦ, 
ᐊᐅᓚᕙᒃᑲᓗᐊᖅᓱᑎᒃ ᓄᓕᐊᖅᐸᒃᓱᑎᒡᓗ ᐊᕕᒃᑐᖅᑕᐅᓯᒪᔪᓃᑦᑐᓂ, ᑕᐃᒪᐃᓐᓂᖏᓄᑦ 
ᐃᓚᒋᔭᐅᓂᕋᖅᑕᐅᕗᑦ ᐊᑕᐅᓯᕐᒧᑦ ᑎᒃᑯᐊᖅᑕᐅᓯᒪᔪᒧᑦ ᓇᓄᖃᕐᕕᐅᓂᕐᒧᑦ, ᐃᓱᒪᒋᔭᐅᓕᕌᖓᑕ 
ᖃᓄᐃᓕᖓᖏᓐᓂᒃ ᖃᐅᔨᓴᖅᑕᐅᓂᖏᑦ.  

 ᓇᓄᖃᕐᕖᑦ ᐊᑐᖅᑕᐅᕙᒃᑐᑦ ᐅᖃᐅᓯᐅᓕᕌᖓᑕ ᖃᓄᐃᓕᕙᓪᓕᐊᓂᖏᑦ (ᖁᒻᒧᒃᑐᑦ, ᑲᑕᒃᑐᑦ, 
ᑕᐃᒪᐃᓕᖓᑐᐃᓐᓇᖅᑐᑦ) ᐊᒥᓲᓂᖏᓐᓂ. ᑕᒪᓐᓇ ᐊᑑᑎᖃᖅᐳᖅ ᐱᔾᔪᑎᒋᓪᓗᒍ ᐊᑐᓂ 
ᐊᕕᒃᑐᖅᓯᒪᓂᐅᔪᑦ ᑲᓇᑕᒥ ᐊᔾᔨᒌᖏᑦᑐᓂᒃ ᐱᔭᐅᔪᓐᓇᕐᓂᖏᓐᓄᑦ ᐊᐅᓚᑦᑎᓂᖃᕐᒪᑕ, 
ᐊᔾᔨᒌᖏᑦᑐᓂᒡᓗ ᒫᓐᓇᐅᔪᖅ ᓂᕆᐅᖕᓇᖅᑐᓂᒡᓗ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ 
ᐊᒃᑐᖅᑕᐅᕙᓪᓕᐊᓪᓗᑎᒃ.  

 ᑲᑎᓪᓗᒋᑦ ᓇᓄᐃᑦ ᐊᒥᓲᓂᖏᑦ ᑲᓇᑕᒥ ᓇᓚᐅᑦᑖᖅᑕᐅᓯᒪᔪᑦ 15,500-ᓂᒃ. ᑖᒃᑯᐊ ᓇᓄᐃᑦ 
ᑲᓇᑕᒦᑦᑐᑦ, ᐊᑯᑭᑦᑐᕐᒥᐅᓂᓗ ᓄᓇᖃᖃᑕᐅᔪᓂ, ᐊᒻᒪᓗ ᐊᒥᐊᓕᑲᒥᐅᓂ.  

ᓇᓄᖃᕐᕕᖕᓂ ᖃᓄᐃᓕᕙᓪᓕᐊᓂᖏᑦ 

 ᖃᐅᔨᒪᔾᔪᑏᑦ ᑲᑎᖅᓱᖅᑕᐅᓯᒪᔪᑦ ᐱᐅᓛᑦ ᖃᓗᓈᑦ ᖃᐃᔨᓴᖅᓯᒪᓂᖏᓐᓂᒃ ᐊᒻᒪᓗ 
ᓄᓇᖃᑳᖅᑐᐃᑦ ᖃᐅᔨᒪᓂᖏᓐᓂᒃ ᑐᑭᓯᓇᖅᑐᔮᖅᑐᑦ ᐊᑖᓂ ᓇᓗᓇᐃᖅᑕᐅᓯᒪᔪᓂᒃ 
ᒪᓕᒃᐸᓪᓕᐊᓂᖏᓐᓂᒃ 13-ᓂ ᐊᕕᒃᑐᖅᑕᐅᓯᒪᔪᓂ ᓇᓄᖃᕐᕕᖕᓂ:  

 ᓇᓄᖃᕐᕖᑦ ᖃᓄᐃᓕᕙᓪᓕᐊᓂᐊᕐᓂᖏᑦ 
ᐊᒥᓲᓂᖏᑦ 

ᓇᓄᖃᕐᕕᐅᖃᑕᐅᔪᑦ 

ᐳᓴᓐᑎᑎᒍᑦ 
(%-ᑎᒍᑦ) 
ᑕᒻᒪᕐᒥᒃ 
ᑲᑎᓪᓗᒋᑦ 
ᐊᒥᓲᓂᖏᑦ 

 ᐱᖓᖕᓇᖓᓂ 
ᑕᓯᐅᔭᕐᔪᐊᑦ (ᕼᐊᑦᓴᓐ ᐲᑉ) 

 ᓂᒋᐊᓂ ᐅᐊᓕᓂᕐᒥᐅᑦ 
ᑕᕆᐅᕌᓗᐊᓂ 

 ᓴᓐᓂᕈᑎᐅᑉ 
ᐃᒪᖓᓂ/ᑕᕆᐅᖓᓂ 

 ᐊᑯᑭᑦᑐᕐᒥᐅᑦ 
ᑲᓇᑕᕐᒥᐅᓪᓗ 
ᕿᑭᖅᑕᖓᑕ 
ᐊᑯᓐᓂᖓᓂᒃ ᑕᕆᐅᕐᒦ 

 ᑲᑕᒃᐸᓪᓕᐊᔪᑦ 
ᓯᑕᒪᐃᑦ 13-
ᖑᔪᓂᒃ 

28% 

 ᐅᐊᖕᓇᖓᓂ 
ᐅᐊᓕᓂᕐᒥᐅᑦ 
ᑕᕆᐅᕌᓗᐊᓂ 

  ᓂᒋᐊᓂ ᑕᓯᐅᔭᕐᔪᐊᑦ 
(ᕼᐊᑦᓴᓐ ᐲᑉ) 

 Norwegian Bay-ᒥ 
  ᑕᓪᓗᕈᑎᐅᑉ ᐃᒪᖓᓂ 

      
ᑕᐃᒪᐃᓕᖓᑐᐃᓐᓇᖅᑐᖅ 

ᓯᑕᒪᐃᑦ 13-
ᖑᔪᓂᒃ 

29% 

  ᔪᑳᓐ ᐅᐊᖕᓇᖓᓂ 
ᖃᖃᓗᖕᒥ Yukon North 
Slope 

 ᐃᑦᑐᐊᖅᑐᕐᕕᖕᒥ 
M’Clintock Channel 
ᕿᑎᖅᒥᐅᓂ 

  ᐃᑭᕋᓇᐅᑉ ᐃᒪᖓᓂ 

 ᑯᒻᒧᒃᐸᓪᓕᐊᔪᑦ 
ᐱᖓᓱᑦ 13-
ᖑᔪᓂᒃ 

14% 

  ᕿᑭᖅᑖᓘᑉ ᐃᑭᐊᓂ 
  ᓯᑯᓯᓚᕐᒥᐅᑦ ᑕᕆᐅᖓ 

?  ᖃᐅᔨᒪᔾᔪᑏᑦ 
ᐊᒥᒐᓗᐊᖅᑐᑦ 

ᒪᕐᕉᒃ 13-
ᖓᔪᓂᒃ 

29% 

ᓱᓇᐅᖕᒪᑕ ᑲᑎᒪᔨᕋᓛᑦ ᐅᒪᔪᖕᓂᒃ ᑭᓪᓕᓯᓂᐊᖅᑏᑦ ᑲᓇᑕᒥ 
(ᑳᔅᐅᐃᒃᑯᑦ/COSEWIC-ᑯᑦ)? 

 COSEWIC-ᑯᑦ ᖃᓗᓈᑎᑐᑦ ᓇᐃᓈᖅᑕᐅᓯᒪᔪᓂᒃ ᑎᑎᖃᐅᕗᑦ ᑕᐃᒎᑕᐅᓪᓗᑎᒃ 
ᑲᑎᒪᔨᕋᓛᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓂᖏᓐᓂᒃ ᐅᓗᕆᐊᓇᖅᑐᒦᓐᓂᕋᖅᑕᐅᔪᐃᑦ 
ᐆᒪᔪᐃᑦ ᑲᓇᑕᒥ 

 ᑲᑎᒪᔨᕋᓛᑦ COSEWIC-ᑯᑦ ᑎᒥᐅᔪᑦ ᖃᐅᔨᒪᕐᔪᐊᕐᓂᖃᖅᑐᑦ, ᕿᒥᕐᕈᓇᒃᑎᐅᕙᒃᓱᑎᒃ ᐱᐅᓂᖅᐹᓂᒃ 
ᖃᐅᔨᒪᔾᔪᑎᓂᒃ ᐊᑐᐃᓐᓇᐅᔪᓂᒃ, ᐃᓱᒪᓕᐅᖅᑎᐅᕙᒃᓱᑎᒃ ᓇᓪᓕᐊᑦ ᐆᒪᔪᐃᑦ 
ᐅᓗᕆᐊᓇᖅᑐᒦᓕᕐᒪᖔᑕ ᓄᖓᑕᐅᑐᐃᓐᓇᕆᐊᖃᖅᑐᓂᒃ ᑲᓇᑕᒥᒃ.  

 ᑖᒃᑯᐊ ᑲᑎᒪᔨᕋᓛᑦ COSEWIC-ᑯᑦ ᐅᖃᐅᔾᔨᒋᐅᖅᑎᐅᑎᑕᐅᕗᑦ ᒐᕙᒪᒃᑯᓐᓄᑦ, 
ᖃᓄᐃᓕᖓᓂᖏᓐᓂᒃ ᐆᒫᔪᐃᑦ.  

 

ᓱᓇᐅᖕᒪᑕ ᐆᒫᔪᐃᑦ ᒥᒃᓵᓄᑦ ᑐᑭᓯᓂᐊᕐᓂᐅᔪᖅ ᐊᒻᒪᓗ ᖃᓄᐃᓕᖓᓂᖏᓐᓂᒃ 
ᐅᓂᒃᑳᓕᐊᑦ? 

 ᐆᒪᔪᕐᓂᒃ ᑐᑭᓯᓂᐊᕐᓂᐅᔪᑦ ᐅᖃᐅᓯᖃᖅᐳᑦ ᑐᑭᓯᔭᐅᑦᑎᐊᕋᓱᐊᖅᓯᒪᓂᖏᓐᓂᒃ ᐊᒻᒪᓗ 
ᑭᖑᓂᐊᒍᑦ ᖃᓄᐃᓕᖓᓂᖏᓐᓄᑦ ᐊᑐᓕᖁᔭᓕᐅᕐᓂᖅ COSEWIC-ᑯᑦ ᑲᑎᒪᔨᕋᓛᖏᓐᓂ.  

 ᐊᑐᖅᑕᐅᓪᓗᑎᒃ ᖃᐅᔨᒪᔭᐅᔪᒃᓴᐃᑦ ᖃᓄᐃᓕᖓᓂᖏᓐᓂᒃ ᐆᒪᔪᐃᑦ 
ᐅᓂᒃᑳᓕᐊᕆᔭᐅᓯᒪᔪᓂ, ᑲᑎᒪᔨᕋᓛᑦ ᓇᓗᓇᐃᖅᓯᔭᕆᐊᖃᓲᖑᕗᑦ ᓇᓪᓕᐊᖕᓂᒃ ᐆᒪᔪᕐᓂᒃ 
ᓄᖑᓕᒑᔪᖃᓕᕐᒪᖔᑦ, ᓄᖑᓯᒪᓕᕐᒪᖔᑕ, (ᐱᑕᖃᕈᓐᓃᑦᓯᐊᒻᒪᕆᒃᑐᑦ), 
ᐅᓗᕆᐊᓇᖅᑐᒦᑦᑐᐃᑦ, ᐅᓗᕆᓇᖅᑐᒧᐊᖅᐸᓪᓕᐊᓕᖅᑐᐃᑦ, ᐅᕙᓗᓐᓃᑦ ᐊᔾᔨᐅᖏᑦᑐᓂᒃ 
ᐃᓱᒪᓘᑕᐅᓕᕐᓂᖏᓐᓂᒃ. ᐃᓱᒪᓕᐅᕈᓐᓇᕐᒥᔪᑦ ᐆᒫᔪᐃᑦ ᐅᓗᕆᐊᓇᖏᑦᑐᒦᒻᒪᖔᑕ, 
ᐅᕙᓗᓐᓃᑦ ᖃᐅᔨᒪᔾᔪᑏᑦ ᐊᒥᒐᓗᐊᕐᒪᖔᑕ.  

 

ᑲᑎᒪᔨᕋᓛᑦ ᐆᒫᔪᐃᑦ ᒥᒃᓵᓄᑦ ᓇᓗᓇᐃᖅᓯᔩᑦ ᓇᓄᐃᑦ ᒥᒃᓵᓄᑦ ᑐᑭᓯᓂᐊᕈᑕᐅᓯᒪᔪᑦ ᐊᒻᒪᓗ 
ᓄᑖᕐᓂᒃ ᑐᓴᒐᒃᓴᓕᐅᕐᓂᕐᒧᑦ ᐅᓂᒃᑳᓕᐊᑦ ᐃᓚᖃᖅᐳᑦ ᐱᐅᓂᖅᐹᖑᔪᓂᒃ ᐊᑐᐃᓐᓇᐅᔪᓂᒃ 

ᖃᐅᔨᒪᔭᐅᔪᒃᓴᓂᒃ, ᖃᓄᐃᓂᖏᓐᓂᒃ ᐆᒪᓂᖏᓐᓂ ᓇᓄᐃᑦ ᑲᓇᑕᒥ.  



Summary of COSEWIC Polar Bear Assessment and Update Status Report 2008                          5 of 13 

 

 

 

 

ᑕᒪᕐᒥᒃ ᓄᓇᖃᖅᑐᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓗᓈᑦ ᖃᐅᔨᓴᕈᓯᕕᓂᖏᑦ 
ᐊᑐᖅᑕᐅᓚᐅᖅᑐᑦ ᑐᑭᓯᓂᐊᕈᑕᐅᓂᖏᓐᓂ ᑖᒃᑯᐊ. 

ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒃᓴᖅᓯᐅᕈᑕᐅᓯᒪᓚᐅᖅᑐᑦ ᐱᔾᔪᑕᐅᓂᖏᓐᓂ ᒫᓐᓇᒥ 
COSEWIC ᐆᒫᔪᐃᑦ ᖃᓄᐃᓐᓂᖏᓐᓄᑦ ᓇᓗᓇᐃᖅᑎᕆᔩᑦ ᐅᓂᒃᑳᓕᐅᕐᓂᖏᓐᓂ: 

 

 ᓇᖕᒥᓂᖅ ᐅᖃᖃᑎᒋᔭᐅᖃᑦᑕᖅᓱᑎᒃ ᓱᓕᔪᕆᔭᐅᔪᑦ ᐃᓐᓇᑐᖃᐃᑦ ᐊᖑᓇᓱᒃᑏᓪᓗ 
(ᒪᖅᑲᐃᑏᑦ)  

 ᑐᓴᒐᒃᓴᐃᑦ ᓄᑖᑦ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓄᐃᒃ ᒥᒃᓵᓄᑦ ᐃᓄᒃᔪᐊᕐᒥ, ᐳᕙᖕᓂᖅᑑᕐᒥ, 
ᓄᓇᕕᖕᒥ (2006) 

 ᐃᓄᐃᑦ ᖃᐅᔨᒪᔭᑐᖃᖏᑦ ᓇᓄᕐᓄᑦ - ᐅᖅᓱᖅᑐᖅ ᐊᖑᓇᓱᒃᑏᑦ ᑲᑎᒪᔨᖏᑦ (2005) 

 ᐃᓄᐃᑦ ᐃᓱᒪᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ (ᑐᓐᖓᕕᒃᑯᑦ 2005) 

 ᑕᐅᔅᓕ Dowsley 

o ᐊᐱᖅᓱᖅᑕᐅᓚᐅᖅᑐᑦ ᐃᓐᓇᑐᖃᐃᑦ ᐊᖑᓇᓱᒃᑎᓪᓚᕇᓪᓗ ᓇᓄᐃᑦ ᒥᓵᓄᑦ 
ᐊᐅᓚᑦᑎᓂᕐᒥᒃ 

o ᐊᐅᓚᑕᐅᓂᖏᓐᓄᑦ ᑐᑭᓯᓂᐊᕐᕕᐅᓯᒪᔪᑦ - ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᒥᑦᑎᒪᑕᓕᒃ, 
ᓄᓇᓖᑦ ᐱᖓᖕᓇᖓᓂ ᑕᓯᐅᔭᕐᔪᐊᑉ/ᕼᐊᑦᓴᓐ ᐲᑉ (2006) 

o ᐊᑯᓂᐅᓈᖅᑕᐅᓪᓗᑎᒃ ᕿᒥᕐᕈᓇᒃᑕᐅᑦᑎᐊᓚᐅᖅᑐᑦ ᐃᒡᓗᓕᖕᒥ ᑕᐃᔅᓯᒪᓂᑕᕐᓂᒃ 
ᐅᓂᒃᑳᖅᑐᐊᕈᑎᕕᓃᑦ ᑎᑎᖃᖁᑎᖏᑦ ᐊᑐᖅᑕᐅᖃᑦᑕᖅᑐᑐᖃᐅᓂᖏᓐᓂᒃ 
ᐱᔾᔪᑎᖃᖅᑐᓂᒃ ᓇᓄᐃᑦ ᐃᓄᖕᓄᑦ 

o ᐃᓄᐃᑦ ᖃᐅᔨᒪᔭᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᒻᒪᓗ ᓴᓐᓂᕈᑎᐅᑉ ᑕᕆᐅᖓᓂ 
ᓇᓄᐃᑦ (2005) 

 ᐸᐅᓪᓗᑐᖅᒥ ᐅᓂᒃᑲᖅᑐᐊᑦ ᑕᐃᔅᓱᒪᓂᓕᕆᔪᓂᒃ (2004) 

 ᐊᒃᖥᕕᖕᒥᐅᑦ ᐃᓄᕕᐊᓗᐃᑦ ᐅᓂᒃᑳᖏᑦ ᖃᓄᐃᓕᖓᓂᖏᓐᓂᒃ ᑎᖕᒥᐅᑦ ᐆᒫᔪᐃᓪᓗ 
ᔫᑳᓐᒥᐅᑦ ᐅᐊᖕᓇᖅᐸᓯᐊᓂ ᖃᓗᐊᓂ (Yukon North Slope) (2003) 

 ᑲᑎᖅᓱᖅᑕᐅᓂᖏᑦ/ᓄᐊᑕᐅᓂᖏᑦ ᓄᓇᓕᖕᓂ ᖃᐅᔨᒪᓂᕆᔭᐅᔪᑦ ᒥᒃᓵᓄᑦ ᓇᓄᐃᑦ 
ᐊᓛᓯᑲᒥ (1997) 

 ᐃᓄᐃᑦ ᓄᓇᒥᒃ ᐊᑐᖅᐸᖕᓂᖏᑦ ᓇᐅᒃᑯᑐᐃᓐᓇᖅ ᐅᑭᐅᖅᑕᖅᑐᒥ (1976) 

 ᐅᑯᐊ ᐅᖃᓕᒫᒐᐃᑦ ᐱᔾᔪᑎᒋᓪᓗᒋᑦ: 

 

ᑲᑎᒪᔨᕋᓛᑦ ᐆᒪᔪᐃᑦ ᖃᓄᐃᓕᖓᓂᖏᓐᓄᑦ ᓇᓗᐃᓇᐃᖅᑎᕆᔩᑦ COSEWIC-ᑯᑦ 
ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖏᑦ ᑐᑭᓕᐅᕋᓱᐊᕈᑕᐅᕗᑦ ᖃᓄᐃᓕᕐᓂᖏᓐᓂᒃ ᓇᓄᐃᑦ 
ᑲᓇᑕᒥ. ᐅᖃᓕᒫᒐᐃᑦ ᑕᒡᕙᓃᑦᑐᑦ ᐊᑖᓃ ᐅᓂᒃᑳᕐᓂᐊᖅᐳᑦ ᖃᐅᔨᒪᔭᐅᓕᖅᑐᓂᒃ ᒥᒃᓵᓄᑦ 
ᑐᑭᑖᕈᑕᐅᓇᓱᐊᖅᑐᓂᒃ ᖃᓄᐃᓕᖓᓂᖏᓐᓄᑦ ᐅᓂᒃᑳᓂ. ᑖᒃᑯᐊ 
ᑐᑭᓯᓇᕐᓂᖅᓴᐅᑎᑕᐅᓯᒪᔪᑎᒍᑦ ᐅᕙᓗᓐᓃᑦ ᐃᓄᑐᐃᓐᓇᐃᑦ ᖃᐅᔨᓴᖅᑎᕐᔫᖏᑦᑐᑦ 
ᑐᑭᓯᐊᔪᓐᓇᖅᑕᖏᓐᒥᓂᒃ ᑎᑎᕋᖅᑕᐅᓯᒪᕗᑦ ᓇᐃᓈᖅᑕᐅᓯᒪᓪᓗᑎᒃ  ᖃᓗᓈᑎᑑᖓᔪᓂᒃ 
ᑎᑎᖃᖅᑕᐅᓯᒪᓪᓗᑎᒃ ᑕᒪᐃᓐᓂᒃ COSEWIC-ᑯᑦ ᑲᑎᒪᔨᖏᑦᑕ ᐅᓂᒃᑳᓕᐊᕆᓯᒪᔭᖏᓐᓂᒃ ᒥᒃᓵᓄᑦ 
ᓇᓄᐃᑦ. ᖃᓗᓈᑎᑑᖅᑐᑦ ᐃᓄᒃᑎᑑᖅᑕᐅᓯᒪᔪᓪᓗ ᐊᑐᐃᓐᓇᐅᕗᑦ ᑕᒪᐃᓐᓂᒃ COSEWIC-ᑯᑦ 
ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓂᒃ, ᑐᓂᔭᐅᓯᒪᓪᓗᑎᒃ ᓄᓇᓕᖕᓂ ᐊᖑᓇᓱᒃᑏᑦ 
ᑲᑎᒪᔨᖏᓐᓄᑦ ᐊᑐᐃᓐᓇᐅᓪᓗᑎᒡᓗ ᑲᓇᑕᒥ ᐆᒫᔪᓕᕆᔨᒃᑯᓐᓂᒃ, ᐱᔭᐅᔪᒪᒍᑎᒃ.  

 

ᑖᒃᑯᐊ ᐅᓂᒃᑳᓕᐊᑦ:  

 ᐅᖃᐅᓯᖃᖅᐳᑦ ᖃᐅᔨᒪᔭᐅᔪᓂᒃ ᖃᓗᓈᑎᑑᖓᓯᒪᔪᓂᒃ COSEWIC-ᑯᑦ ᑲᑎᒪᔩᑦ 
ᓇᓗᓇᐃᖅᑐᐃᔨᐅᔪᐃᑦ ᐆᒪᔪᐃᑦ ᒥᒃᓵᓄᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᕆᓯᒪᔭᖏᓐᓂᒃ 

 ᐋᕿᐅᒪᔭᐅᔪᑦ ᐊᕕᒃᑐᖅᑕᐅᓯᒪᓪᓗᑎᒃ ᒪᒃᐱᒐᖅᑎᒍᑦ ᒪᓕᒃᑕᐅᓪᓗᑎᒃ COSEWIC-ᑯᑦ 
ᑲᑎᒪᔨᖏᑦᑕ ᐅᓂᒃᑳᓕᐊᖏᓐᓂᒃ 

 ᑎᑎᖃᑦ ᓴᖑᖓᖏᑦᑐᑦ ᐊᑐᖅᑕᐅᔪᑦ ᐅᓂᒃᑳᕈᑕᐅᔪᑦ ᖃᐅᔨᒪᔭᐅᔪᓂᒃ ᖃᓄᐃᓕᖓᓂᖏᓐᓂᒃ 
ᐅᓂᒃᑳᖅᑐᓂᒃ. ᑎᑎᖃᐃᑦ ᕿᕐᓂᖅᓯᓕᖅᑕᐅᓯᒪᔪᑦ  ᑐᓴᕈᒥᓇᖅᑑᑕᐅᓗᐊᖅᐳᑦ ᐅᕙᓗᓐᓃᑦ 
ᑐᕌᖓᓗᐊᖅᐳᑦ ᓄᓇᕗᒥᐅᓄᑦ.  

ᓴᖑᖓᔪᓂᒃ ᑎᑎᖃᓂᒃ ᑎᑎᕋᖅᓯᒪᔪᑦ  ᓇᓗᓇᐃᖅᓯᓯᒪᑦᑎᐊᒃᑲᓐᓂᖅᐳᑦ ᓇᖕᒥᓂᖅ 
ᐊᒨᖃᖅᑕᐅᓯᒪᔪᓂᒃ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᕆᔭᐅᓯᒪᔪᓂᒃ ᐱᔭᐅᓯᒪᔪᓂᒃ.  

ᖃᓗᓇᑎᑐᑦ ᑕᐃᒍᓯᐊ: Polar 
bear 
ᐅᐃᕖᖅᑎᑐᑦ ᑕᐃᒍᓯᐊ: ours 
blanc 
ᐃᓄᒃᑎᑐᑦ ᑕᐃᒎᓯᐊ: ᓇᓄᖅ 
ᐊᓪᓚᑎᑐᑦ ᑯᕇᑎᑐᑦ ᑕᐃᒍᓯᐊ: 
Wapusk 
ᐆᒫᔪᐃᑦ ᑕᐃᒎᓯᐊᑦ ᖃᐅᔨᓴᖅᑎᓂ: 
Ursus maritimus  

ᖃᓄᖅ ᓇᓄᐃᑦ ᑕᐅᑐᖃᕐᒪᖔᑕ ᖃᓄᕐᓗ ᐱᐅᓯᖃᕈᓯᖃᕐᒪᖔᑕ (ᒪᒃᐱᒐᐃᑦ 5-8 
ᖃᓄᐃᓕᖓᓂᖏᓐᓄᑦ ᐅᓂᒃᑳᓂ) 

 ᐅᑯᐊ ᐃᓗᓕᖏᑦ COSEWIC-ᑯᑦ ᑲᑎᒪᔩᑦ 
ᓇᓗᓇᐃᖅᑎᕆᔩᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖏᑦ 
ᐅᖃᐅᓯᖃᖅᐳᑦ ᖃᓄᖅ ᑕᐅᑦᑐᖃᕐᒪᖔᑕ ᓇᓄᐃᑦ, 
ᖃᓄᕐᓗ ᖃᐅᔨᓴᕐᑎᕐᔪᐊᑦ ᐊᕕᒃᑐᐃᓯᒪᓲᖑᖕᒪᖔᑕ 
ᓇᓄᕐᓂᒃ. ᐱᐅᓯᖃᕈᓯᖏᓐᓂᒃ ᓇᓗᓇᐃᖅᓯᔾᔪᑏᑦ 
Genetic-ᖑᓂᕋᖅᑕᐅᔪᑦ ᖃᐅᔨᒪᔾᔪᑎᒋᕙᒃᑕᕗᑦ 
ᒥᑭᑑᑎᐅᒐᓗᐊᓂᒃ ᐊᔾᔨᒌᖏᓐᓂᖏᓐᓂᒃ ᓇᓄᓖᑦ, ᐊᒻᒪᓗ 
ᐊᔾᔨᒌᖏᐊᕐᔪᒃᑲᓗᐊᖅᑎᓪᓗᒋᑦ 
ᐊᓯᒋᓂᕋᖅᑕᐅᑦᑎᐊᒻᒪᕆᒍᓐᓇᖏᓚᑦ ᓇᓅᓂᖏᓐᓂ. 

 ᓇᓄᐃᖅ ᐊᓯᕈᖅᓯᒪᓂᑰᕗᑦ ᐊᒃᖤᖕᓂᒃ (ᑲᔪᕐᓂᒃ) 
ᐊᒥᓱᓂᒡᓗ ᐊᓯᔾᔨᖅᓯᒪᓂᖃᖅᓱᑎᒃ ᓱᖏᐅᑎᓯᒪᓪᓗᑎᒃ ᐅᑭᐅᖅᑕᖅᑐᒥ 
ᓇᑦᓯᖅᓯᐅᕈᓐᓇᖅᓯᓯᒪᓪᓗᑎᒃ.  

 

ᓇᓃᓲᖑᖕᒪᖔᑕ ᓇᓄᐃᑦ ᑲᓇᑕᒥ (ᒪᒃᐱᒐᑦ 8 – 13 ᖃᓄᐃᓕᖓᓂᖏᓐᓄᑦ ᐅᓂᒃᑳᓂᒃ) 

 ᐅᑯᐊ ᐃᓗᓕᖏᑦ ᐅᓂᒃᑳᓕᐊᓂᒃ ᐅᓂᒃᑳᖅᐳᑦ ᓇᓃᓱᖑᖕᒪᖔᑕ ᓇᓄᐃᑦ ᐅᑭᐅᖅᑕᖅᑐᒥ, 
ᑲᓇᑕᒥᓗ, ᓄᓇᖑᐊᖅᑎᒍᑦ ᐊᑖᓃᑦᑐᒥ. ᐊᓯᔾᔨᖅᓯᒫᕐᔪᒃᐳᑦ ᒫᓐᓇᐅᔪᒥ ᑕᐃᔅᓱᒪᓂᓂᒃ ᓇᓄᐃᑦ 
ᓇᓃᖃᑦᑕᕐᓂᖏᑦ ᑕᐃᒪᖓᑦ ᑭᖑᓪᓕᕐᒥ ᓯᑯᕐᔪᐊᖅᑐᖃᓚᐅᖅᑎᓪᓗᒍ ᓄᓇᕐᔪᐊᕐᒥ.  

 

  

  

  

  

  

  

  

  

  

  

  

  

 

  
 

 ᓇᓄᐃᑦ ᐅᖓᓯᒃᑐᒻᒪᕆᐊᓗᖕᓄᑦ ᐊᐅᓛᓲᑦ, ᑭᓯᐊᓂ ᖃᐅᔨᓴᖅᑕᐅᓯᒪᔪᓂᒃ ᑐᑭᓯᓇᖅᐳᖅ 
ᐊᐅᓛᓲᖑᖏᓐᓂᖏᓐᓂᒃ ᐅᑭᐅᖅᑕᖅᑐᓕᒫᒥ, ᑕᐃᒪᐃᓕᐅᕋᓱᒋᔭᐅᕙᓚᐅᖅᑐᓂᒃ.   
ᐅᑭᐅᑕᒫᖅᒥᒃ ᐅᑭᐅᖅᑕᒫᒧᑦ, ᓇᓄᐃᑦ ᓄᓇᑐᖃᕐᒥᓃᖏᓐᓇᓲᖑᖕᕗᑦ 
ᐅᑎᖅᑕᕐᕕᒋᕙᒃᑕᑐᖃᕐᒥᓂ. 

ᑐᖑᔪᖅᓯᓯᒪᔪᑦ ᓇᓄᖃᕐᐳᑦ ᑲᓇᑕᒥ 
(5,600,000 ᑭᓛᒥᑕᐃᑦ²) 

 

ᑭᒡᓕᓕᐊᖑᓯᒪᔪᑦ ᓴᕿᑎᑦᑎᕗᑦ ᓯᓚᑖᓂᒃ 
ᑭᒡᓕᖓᓂᒃ ᓇᓄᖃᕐᕕᖕᓂ ᑲᓇᑕᒥ 

(ᑎᑭᐅᑎᖃᑦᑕᖅᑕᖏᓐᓂᒃ) 8,700,000 

ᑭᓛᒥᑕᐃᑦ²) 

 ᓇᓄᐃᑦ ᑲᓇᑕᒥ ᐊᕕᒃᑐᖅᑕᐅᓯᒪᔪᑦ 13-ᓄᑦ ᓇᓄᖃᕐᕕᐅᓂᕋᖅᑕᐅᔪᑦ, ᐃᓗᐊᓃᑦᑐᑦ ᐃᓚᖏᑦ 
ᐃᓂᖏᑦ ᑕᒪᕐᒥᒡᓗᓐᓃᑦ ᐃᓚᖏᑦ ᑲᓇᑕᒥ.  

 

- ᐅᐊᖕᓇᖓᓂ ᐅᐊᓕᓂᕐᒥᐅᑦ 
ᑕᕆᐅᕌᓗᐊᓂ Viscount 
Melville Sound (VM) 

- Norwegian Bay-ᒥ (NW) 

- ᐊᑯᑭᑦᑐᕐᒥᐅᑦ ᑲᓇᑕᕐᒥᐅᓪᓗ 
ᕿᑭᖅᑕᖓᑕ ᐊᑯᓐᓂᖓᓂᒃ 
ᑕᕆᐅᕐᒦ Kane Basin (KB) 

- ᑕᓪᓗᕈᑎᐅᑉ ᐃᒪᖓᓂ 
Lancaster Sound (LS) 

- ᓴᓐᓂᕈᑎᐅᑉ ᐃᒪᖓᓂ Baffin 
Bay (BB) 

- ᕿᑭᖅᑖᓘᑉ ᐃᑭᕋᓴᖓᓂ Davis 
Strait (DS) 

- ᑕᓯᐅᔭᕐᔪᐊᑉ /ᕼᐊᑦᓴᓐ ᐲᑉ 
ᓂᒋᐊᓂ Southern Hudson 
Bay (SH) 

- ᑕᓯᐅᔭᕐᔪᐊᑉ/ᕼᐊᓴᓐ ᐲᑉ  
ᐱᖓᖕᓇᖓᓂ Western Hudson Bay (WH) 

- ᓴᓂᕋᔭᐅᑉ ᓯᑯᓯᓚᕐᒥᐅᑦ ᑕᕆᐅᖓᓂ Foxe Basin (FB) 
- ᐃᑭᕋᓴᐅᑉ ᐃᒪᖓᓂ Gulf of Boothia (GB) 
- ᐃᑦᑐᐊᖅᑐᕐᕕᖕᒥ M’Clintock Channel (MC) 
- ᐅᐊᓕᓂᕐᒥᐅᑦ ᑕᕆᐊᖓᓂ ᓂᒋᕐᒥ Southern Beaufort Sea (SB) 
- ᐅᐊᓕᓂᕐᒥᐅᑦ ᑕᕆᐅᖓᓂ ᐅᐊᖕᓇᕐᒥ Northern Beaufort Sea (NB) 

 ᓇᓄᖃᕐᕖᑦ ᐱᐅᓯᖃᕈᓯᖏᓐᓂ ᐊᔾᔨᒌᖏᓐᓂᖃᖅᐳᑦ ᑭᓯᐊᓂ 
ᐊᔾᔨᒌᖏᓐᓂᖃᓗᐊᕌᓗᖏᓐᓂᖏᓐᓄᑦ ᐊᓯᒋᔭᐅᑦᑎᐊᒻᒪᕆᒍᓐᓇᖏᓚᑦ ᓱᓇᐅᓂᖏᑦ ᐆᒪᔫᓪᓗᑎᒃ.  

 ᓇᓄᖃᕐᕕᐅᖃᑕᐅᔪᑦ ᐊᕕᒃᑐᖅᓯᒪᓂᖏᑦ ᐊᑑᑎᖃᓪᓚᕆᒃᐳᑦ ᓇᓗᓇᐃᖅᓯᓂᕐᒧᑦ ᓄᓇᓖᑦ 
ᖃᓂᒋᔭᖏᓐᓂ ᖃᓄᐃᓕᕙᓪᓕᐊᓂᖏᓐᓂᒃ ᓇᓄᐃᑦ ᐊᒥᓱᕈᖅᐸᓪᓕᐊᓂᖏᓐᓄᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᓇᓄᕐᓂᒃ ᑭᓯᐊᓂᓕ COSEWIC-ᑯᑦ ᑲᑎᒪᔨᖏᓐᓂᑦ ᐊᔾᔨᒋᖏᑦᑑᑎᓂᒃ 
ᐊᕕᒃᑐᖅᑕᐅᓯᒪᓂᖏᑦ ᓇᓄᖃᕐᕖᑦ ᑲᓇᑕᒥ, ᖃᓂᒌᖕᓂᖏᓐᓄᑦ ᐊᑕᐅᓯᐅᓂᕋᖅᑕᐅᑐᐃᓐᓇᖅᐳᑦ 
ᓇᓄᖃᕐᓂᖏᑦ (ᓲᕐᓗ ᓇᓄᐃᑦ ᐊᑕᐅᓯᐅᓂᕋᖅᑕᐅᔪᑦ ᑎᒃᑯᐊᖅᑕᐅᓯᒪᓂᖏᓐᓂ).  

 

ᓇᓄᖃᕐᓂᖏᑦ ᓄᓇᐃᑦ (ᒪᒃᐱᒐᐃᑦ 14 – 20 COSEWIC-ᑯᑦ ᑲᑎᒪᔩᑦ ᐆᒫᔪᐃᑦ 
ᖃᓄᐃᓕᖓᓂᖏᓐᓄᑦ ᐅᓂᒃᑳᖏᑦ) 

 ᐅᑯᐊ ᐃᓗᓕᖏᑦ ᐅᓂᒃᑳᓕᐊᓂᒃ ᐅᓂᒃᑳᖅᐳᑦ ᖃᓄᐃᓕᖓᓗᐊᕐᓂᖏᓐᓂᒃ ᐱᐅᔪᑦ ᓇᓄᐃᑦ 
ᓄᓇᒦᕕᒋᕙᒃᑕᖏᑦ/ᑕᕆᐅᕐᒦᕕᒋᕙᒃᑕᖏᑦ. ᐱᐅᔪᑦ ᓇᓄᐃᑦ ᓄᓇᖏᑦ ᖃᓂᑦᑐᒦᓲᑦ ᓯᑯᒧᑦ 
ᑕᕆᐅᕐᒧᑦ, ᐊᒻᒪᓗ ᓇᑦᑎᖃᐅᑦᑎᐊᖅᓱᑎᒃ (ᓲᕐᓗ ᖁᕐᓗᖕᓂᐅᔪᓂ, ᐊᒥᓱᓂᒃ ᐊᕐᕋᒍᓂᒃ 
ᓯᑯᑐᖃᕐᓂ ᐊᒻᒪᓗ ᓯᓈᓂ). ᖃᓄᑐᐃᓐᓇᖅ ᐊᓯᔾᔨᖅᑐᖃᕌᖓᑦ ᓇᑦᑎᕐᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐃᕙᒃᑐᑦ ᓇᓃᓐᓂᖏᓐᓂᒃ ᓇᓄᐃᑦ.  

 ᓯᑯᖃᓕᕌᖓᑦ ᑕᕆᐅᕐᒥ ᓇᓄᐃᑦ ᓇᑦᑎᖅᓯᐅᕈᓐᓇᖅᓯᒨᖑᖕᒪᑕ, ᑕᐃᒪᐃᓐᓂᖓᓄᑦ ᓇᓄᖃᕐᓃᑦ 
ᐊᓯᔾᔨᖅᐸᒃᑐᑦ ᓯᑯᔭᕌᖓᑦ ᑕᕆᐅᖅ ᐊᕐᕋᒍᑕᒫᖅ ᐅᑭᐅᖃᖓᑦ.  

 ᐅᐊᖕᓇᕐᒥᒃ ᓂᒋᕐᒧᑦ ᓅᓐᓂᖏᑦ ᓇᓄᐃᑦ ᒪᓕᖃᑦᑕᖅᑐᑦ ᓯᓚᒥᒃ, ᐊᐅᒃᐸᓕᐊᓂᖓᓂᒃ ᐊᒻᒪᓗ 
ᓯᑯᕙᓪᓕᐊᓂᖓᓂᒃ ᓯᒡᔭᖓ. ᓇᓄᐃᑦ ᓄᓇᒧᐊᕆᐊᖃᓕᓲᖑᖕᒪᑕ ᐊᐅᔭᒃᑯᑦ ᑕᕿᒐᓴᖕᓂ, 
ᐃᒪᐅᓂᖓᓂ ᑕᕆᐅᖅ.  

  ᐊᑐᖅᐸᓪᓕᐊᔪᑦ ᓇᓄᐃᑦ ᐃᓂᖏᓐᓂᒃ (ᒪᒃᐱᒐᐃᑦ 15 - 19) – ᐅᖃᐅᓯᖃᖅᑐᑦ 
ᐊᓯᔾᔨᖅᐸᓪᓕᐊᓂᖏᑦ ᓇᓄᐃᑦ 
ᓄᓇᖏᑦ/ᑕᕆᐅᖏᓪᓗ ᐅᖃᐅᓯᐅᓪᓗᑎ 
ᖃᐅᔨᓴᖅᑎᓄᑦ ᖃᐅᔨᔭᐅᖃᑦᑕᕐᓂᖏᓄᓪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 
ᐃᓱᒫᓘᑕᐅᓂᖅᐸᖑᔪᖅ ᖃᓄᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒃᑐᓂᐊᕐᒪᖔᑦ 
ᓯᑯᑐᖃᕐᓂᒃ, ᓇᓃᓂᖏᓐᓂᓗ, ᐊᒻᒪᓗ 
ᖃᓄᖅ ᐊᑯᓂᐅᑎᒋᓂᐊᕐᒪᖔᑕ 
ᓯᑯᖃᖃᑦᑕᖏᓐᓂᖏᑦ.  

 ᖁᒻᒧᐊᒃᑎᑕᐅᓯᒪᔪᑎᒍᑦ ᐊᔾᔨᓕᐅᕈᑎᒃᑯᑦ ᑕᑯᒃᓴᐅᔪᑦ ᓯᑯᐃᖅᐸᓪᓕᐊᓂᖏᑦ ᓯᕐᒦᑦ ᐱᖃᓗᔭᐃᓪᓗ 
2.7 ᐳᓴᓐᑎᒥᒃ, ᖁᓖᑦ ᐊᕐᕋᒍᐃᑦ ᓈᔭᕌᖓᑕ, ᑕᐃᒪᖓᑦ 1978-ᒥᒃ. ᓯᑯ ᐅᑭᐅᖅᑕᖅᑐᒥ ᐃᒪᕐᒥ 
ᐊᐅᔭᒃᑯᑦ ᓵᒡᓕᒋᐊᖅᓯᒪᔪᖅ 7.4 ᐳᓴᓐᑎᒥᒃ ᖁᓕᑕᒫᓂ ᐊᕐᕋᒍᓂ, 1979-ᒥ ᐱᒋᐊᖅᑐᓂ, 
ᕿᑎᖅᒥᐅᓂᓗ ᓯᑯ ᐃᔾᔪᑎᒋᓂᖓ ᓵᒡᓕᒋᐊᖅᓯᒪᔪᖅ 1 ᒦᑕᒥᒃ 1987-ᒥᒃ 1997-ᒧᑦ.  

 ᐅᐱᖔᒃᑯᑖᖑᓂᖅᓴᐅᖃᑦᑕᓕᖅᑐᖅ 
ᓇᓂᑐᐃᓐᓇᖅ ᐊᒥᓱᓂ ᐅᑭᐅᖅᑕᖅᑐᒥ, 
ᐅᐱᖔᒃᑯᓪᓗ ᓯᑯᐃᖅᐸᓪᓕᐊᓂᖅ ᑐᕙᐃᔭᕐᓂᖅ 
ᑕᕿᓪᓗᐊᕐᒥᒃ ᕿᓚᒻᒥᐅᓂᖅᓴᐅᓂᖃᖅᐸᓕᖅᑐᖅ 
(1970-ᖏᓐᓂᒃ ᐅᓪᓗᒥᒧᑦ) ᐃᓚᖏᓐᓂ, 
ᑕᐃᒪᐃᑦᑐᐃᓐᓇᐅᖏᒃᑲᓗᐊᖅᓱᑎᒃ ᑕᒪᐃᓐᓂ 
ᐅᑭᐅᖅᑕᖅᑐᒥ.  

 ᐊᒥᓲᖕᒪᑕ ᓇᓚᐅᑦᑖᖅᑕᐅᓯᒪᔪᑦ ᖃᓄᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᓯᑯ ᑕᕆᐅᕐᒥ 
ᐊᓯᔾᔨᕐᓂᐊᕐᒪᖔᑦ ᓯᕗᓂᖅᓴᒥ: ᐅᑭᐅᖅᑕᖅᑐᕉᖅ 
ᐆᓇᖅᓯᕙᓪᓕᑐᐃᓐᓇᕐᓂᐊᖅᑐᖅ; 
ᒪᖁᒐᔪᖕᓂᖅᓴᐅᓗᓂ ᐃᒪᖃᕐᓂᖅᓴᐅᓕᕐᓗᓂ 
ᐅᑭᐅᒃᑯᑦ; ᓯᑯᑐᖃᖃᑦᑎᐊᕈᓐᓃᕐᓗᓂ ᐊᕐᕋᒍᑕᒫᖅ; 
ᐊᓯᖔᖏᓐᓂᒃ ᓯᑯᕙᓪᓕᐊᓗᑎᒃ ᓵᓐᓂᖅᓴᓂᒃ 
ᐊᕐᕋᒍᑕᒫᖅ; ᐊᐅᔭᒃᑯᑦ, ᓯᑯ 
ᐊᐅᒃᐸᓪᓕᐊᓂᖅᓴᐅᓂᐊᖅᑐᖅ ᓇᓂᑐᐃᓐᓇᖅ ᐊᕐᕋᒍᓕᒫᖅ ᓯᑯᖃᐃᓐᓇᓲᖑᒐᓗᐊᖅᑐᓂ 
ᒫᓐᓇᐅᔪᖅ. 

 ᓇᓄᐃᑦ ᐆᒪᔾᔪᑎᖃᕐᒪᑕ ᓯᖁᒥᒃ ᑕᕆᐅᕐᒥ, ᐃᓱᒪᓘᑕᐅᓪᓗᑎᒡᓗ ᒥᑭᒡᓕᑎᖅᐸᓪᓕᐊᓗᐊᕐᓂᖏᑦ 
ᓯᑯ (ᐱᑕᖃᕐᓂᖏᓐᓂ ᖃᓄᕐᓗ ᐊᑯᓂᐅᑎᒋᓂᐊᖅᑐᒥᒃ ᑕᐃᒪᐃᓐᓂᐊᕐᓂᖏᑦ) ᐱᐅᖏᑦᑐᓂᒃ 
ᐊᒃᑐᐃᓂᖃᕐᓂᐊᖅᑐᑦ ᓇᓄᐃᑦ ᐅᒪᔪᓐᓇᕐᓂᖏᓐᓄᑦ.  

 ᐆᓇᖅᓯᕙᓪᓕᐊᓗᐊᕐᓂᖓ ᓯᓚᐅᑉ ᓯᑯᐃᔭᖅᐸᓪᓕᐊᓂᖓᓗ ᐅᑭᐅᖅᑕᖅᑐᒥ ᐱᐅᖏᒻᒪᑦ 
ᓯᕗᓂᒃᓴᒧᑦ ᓇᓄᕐᓄᑦ; ᐃᓚᖏᑦ ᓇᓚᐅᑦᑖᖅᓯᒪᔪᑦ ᓄᖑᓐᓂᐊᕐᓂᖏᓐᓂᒃ ᐊᒥᓲᓂᖏᓐᓂ 2/3-
ᓕᖕᒥᒃ ᓯᓚᕐᔪᐊᕐᒥ ᓇᓄᖃᖅᑐᓂᒃ 45-ᖑᓂᐊᖅᑐᓂ ᐊᕐᕋᒍᓂ. 

 

 ᓇᓄᖃᕐᓂᐅᔪᑦ ᓴᐳᓐᓂᐊᖅᑕᐅᓂᖏᑦ (ᒪᒃᐱᒐᖅ 20) – ᑖᒃᑯᐊ ᐃᓗᓕᖏᑦ ᐅᖃᐅᓯᖃᖅᑐᑦ 
ᒥᖑᐃᖅᓯᕐᕕᖕᓂᒃ ᓴᐳᓐᓂᐊᖅᑕᐅᓯᒪᔪᓂᒡᓗ ᐆᒪᔪᖃᕐᕕᓕᐊᖑᓯᒪᔪᓂᒃ ᓇᓄᐃᑦ 
ᐊᐅᓛᕐᕕᒋᕙᒃᑕᖏᓐᓂ. ᐃᓕᑕᕆᔭᐅᓯᒪᔪᒥᒃ ᓴᐳᓐᓂᐊᖅᑕᐅᔾᔪᑎᒃᓴᖃᖏᒻᒪᑕ ᑕᒪᕐᒥᑲᓴᐃᑦ 
ᓇᓄᖃᕐᓂᐅᔪᑦ ᑲᓇᑕᒥ.  

 

ᐆᒪᔪᓕᕆᓂᖅ (ᒪᒃᐱᒐᑦ 20 – 27 ᑲᑎᒪᔩᑦ ᐆᒪᔪᐃᑦ ᖃᓄᐃᓐᓂᖏᓐᓂᒃ ᓇᓗᐃᓇᐃᖅᑎᕆᔩᑦ 
COSEWIC-ᑯᑦ ᑲᑎᒪᔨᖏᑦᑕ ᐅᓂᒃᑳᓕᐊᖏᑦ) 

 ᑖᒃᑯᐊ ᐃᓗᓕᖏᑦ ᑲᑎᒪᔩᑦ ᐆᒪᔪᑦ ᑭᓪᓕᓯᓂᐊᖅᑏᑦ ᑲᓇᑕᒥ COSEWIC-ᑯᑦ ᑲᑎᒪᔨᖏᑦᑕ 
ᐅᓂᒃᑳᓕᐊᖏᑦ ᕿᒥᕐᕈᐊᖅᑕᐅᕗᑦ ᑕᐃᒪᐃᑕ ᒥᒃᓵᓄᑦ ᖃᐅᔨᒪᔭᐅᔫᑦ ᐱᔾᔪᑎᖃᖅᑐᑦ 
ᕿᑐᖏᐅᖅᐸᓪᓕᐊᓂᖏᓐᓂ ᓇᓄᐃᑦ, ᐃᒡᓗᖃᖃᑦᑕᕐᓂᖏᓐᓂ, 
ᓂᕿᒃᓴᓂᖃᑦᑕᕐᓂᖏᓐᓂᒃ, ᑎᒥᖏᓐᓂᒃ, ᐊᖏᕐᕋᖃᕐᕕᒋᔭᖏᓐᓂ, ᐊᐅᓚᕕᒋᕙᒃᑕᖏᓐᓂ, 
ᐃᓕᖅᑯᓯᖏᓐᓂᒡᓗ.  

 ᐆᒪᖃᑦᑕᕐᓂᖏᑦ ᐃᕐᓂᐅᖅᐸᓪᓕᐊᓂᖏᓪᓗ (ᒪᒃᐱᒐᖅ 20 – 24) - 
ᕿᑐᖏᐅᖅᐸᓪᓕᐊᕙᖕᓂᖏᑦ ᓇᓄᐃᑦ ᐊᔾᔨᒌᖃᑦᑕᖏᑦᑑᒐᓗᐊᑦ ᓇᓄᖃᕐᕕᐅᓂ ᐊᔾᔨᒌᖏᑦᑐᓂ, 
ᑭᓯᐊᓂ ᑕᒪᐃᓐᓂ ᐊᒥᓲᕙᖏᑦᑐᑦ. ᐊᕐᓇᓪᓗᐃᑦ ᓯᕗᓪᓕᖅᐹᕐᒥ ᐊᑎᖅᑕᑖᓱᖑᔪᑦ 
ᐅᑭᐅᖃᓕᕌᖓᒥᒃ 4-6-ᓂᒃ, ᐊᑎᖅᑕᖃᓲᖑᓪᓗᑎᒡᓗ ᐊᑕᐅᓯᕐᒥᒃ ᒪᕐᕉᐃᓐᓈᖕᓂᒡᓗᓐᓃᑦ 
ᐊᕐᕋᒍᐃᑦ ᐱᖓᓱᑕᒫᑦ. ᑕᒪᕐᒥᑲᓴᐃᑦ ᐊᖑᓴᓪᓗᐃᑦ ᓄᓕᐊᕆᐊᓕᓲᖑᕗᑦ ᐅᑭᐅᖃᓕᕌᖓᒥᒃ 8-
10-ᓂᒃ.  

 ᐆᒪᔪᕐᓂᐊᖅᑕᐅᖃᑦᑕᕐᓂᖏᑦ (ᒪᒃᐱᒐᖅ 25) – ᓇᓄᐃᑦ ᐆᒫᔪᕐᓂᐊᖅᑎᖃᖏᑦᑐᑦ 
ᐱᖁᓯᑐᖃᕐᒥᒍᑦ ᑭᓯᐊᓂᖃᐃ ᐃᖕᒥᓂᒃ ᓇᓄᕐᒧᑦ ᑐᖁᑕᐅᒐᔭᕈᓂ. ᐊᒥᓲᓂᖅᓴᐅᓕᕈᓐᓇᖅᑐᑦ 
ᐊᒻᒪᓗ ᐃᖕᒥᓂ ᐅᒋᐊᖃᑦᑕᐅᑎᔪᓐᓇᖅᑐᑦ ᓇᓄᐃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᓗᓂ 
ᓂᕿᒃᓴᖃᑦᑎᐊᖏᓂᖅᓴᐅᑐᐃᓐᓇᕆᐊᖃᕐᓂᖏᑦ.  

 ᑎᒥᖏᑦ (ᒪᒃᐱᒐᖅ 25) –ᓇᓄᐃᑦ ᓂᕆᖏᑯᑖᖃᑦᑕᕐᒪᑕ ᐊᑯᓂᒻᒪᕆᒃ ᓯᑯᖃᖏᓐᓂᖓᓂ, 
ᓄᓇᒦᓐᓂᖏᓐᓂᓗ ᐅᖅᓱᖃᕐᓂᕐᒥᓂᒃ ᐆᒪᔾᔪᑎᖃᕆᐊᖃᓲᖑᓪᓗᑎᒃ. ᓱᕈᕐᓇᖅᑐᐃᑦ ᐃᐲᓪᓗ 
ᓯᓚᒥ ᐊᕙᑎᒥᓗ ᐊᒃᑐᐃᔪᓐᓇᕐᒥᔪᑦ ᓇᓄᐃᑦ ᐆᒫᔪᓐᓇᕐᓂᖏᓐᓄᑦ ᐊᒻᒪᓗ 
ᕿᑐᖏᐅᕈᓐᓇᕐᓂᖏᓐᓄᑦ.  

 ᓇᔪᖅᐸᒃᑕᖏᑦ, ᓇᒧᖓᐅᓯᒪᕕᖏᑦ, ᓇᓃᖃᑦᑕᕐᓂᖏᓪᓗ (ᒪᒃᐱᒐᐃᑦ 26 – 27) –  
ᐅᑎᕐᕕᒌᓐᓇᖅᐸᒃᑕᖏᑦ (ᐊᖏᕐᕋᖃᕐᕕᖏᑦ) ᓄᓇᐃᑦ ᐊᔾᔨᒌᖃᑦᑕᖏᑦᑐᑦ ᐱᔾᔪᑕᐅᓂᖏᓐᓄᑦ 
ᖃᓄᑎᒋ ᓯᑯᖃᕐᒪᖔᑦ, ᐊᒻᒪᓗ ᓯᑯᔪᓐᓇᖏᓐᓂᖃᓲᖑᖕᒪᖔᑕ ᑕᕆᐅᕐᒥ, ᓇᓄᐃᑦ 
ᐅᐸᒐᔪᒃᐸᒃᑕᖏᓐᓂᒃ. ᐅᑎᕐᕕᒌᓐᓇᖅᐸᒃᑕᖏᑦ (ᐊᖏᕐᕋᖃᕐᕕᖏᑦ) ᓇᓄᐃᑦ ᐊᖏᓂᖅᓴᐅᕙᒃᑐᑦ 
ᓇᓄᕐᓂ ᓄᓇᒦᖃᑦᑕᖅᑐᓂ ᓯᑯᖃᖏᓐᓂᖓᓂᒃ, ᐅᕙᖢᓐᓃᑦ ᓄᓇᒦᖃᑦᑕᖅᑐᓂ ᓯᑯ 
ᐊᓯᔾᔨᕋᔪᖕᓂᖓᓃᑦᑐᓂ ᓴᓂᐊᓂ ᓇᓄᐃᑦ ᐊᕐᕋᒍᓕᒫᖅ ᓯᑯᓕᖕᒦᖃᑦᑕᖅᑐᓂ. 
ᖃᐅᔨᓴᖅᑕᐅᓯᒪᔪᓂᒃ ᑐᑭᓯᓇᖅᓯᓯᒪᔪᖅ ᓯᑯ ᓵᒡᓕᕙᓪᓕᐊᓕᕌᖓᑦ, ᐅᑎᖅᑕᕐᕕᒋᕙᒃᑕᖏᑦ 
ᓄᓇᐃᑦ ᐊᖏᓂᖅᓴᐅᓕᖅᐸᒃᑐᑦ ᓄᓇᒦᕕᒋᕙᒃᑕᖏᑦ.  

 ᐃᓕᖅᑯᓯᕐᒥᓂᒃ ᐊᓯᔾᔨᖅᐸᓪᓕᐊᓂᖏᑦ/ᓱᖏᐅᑎᕙᓪᓕᐊᓂᖏᑦ (ᒪᒃᐱᒐᖅ 27) –. ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᖃᐅᔨᓴᖅᑕᐅᓯᒪᔪᓂ ᐅᖅᓱᖅᑑᕐᒥ, ᐃᖃᓗᒃᑑᑦᑎᐊᕐᓂ, ᑕᓗᕐᔪᐊᓂᓗ 
ᐅᖃᖅᓯᒪᔪᑦ ᓇᓄᐃᑦ ᐊᓯᔾᔨᖃᑦᑕᕐᓂᖏᓐᓂᒃ ᓇᒧᖓᐅᕙᓪᓕᐊᓂᕆᕙᒃᑕᖏᓐᓂᒃ ᐊᓯᔾᔨᖅᕌᖓᑕ 
ᐊᕙᑎᖏᑦ, ᓂᕿᒃᓴᖃᕈᓐᓇᕐᓂᖏᓪᓗ, ᑭᓯᐊᓂ ᐃᒃᐱᒍᔪᒻᒪᕆᐅᔪᑦ ᐃᓄᐃᑦ ᐱᓕᕆᓂᖏᓐᓂᒃ. 
ᐊᒃᑕᑯᐃᑦ ᐊᓯᖏᓪᓗ ᓱᕈᕐᓇᖅᑐᑦ ᖃᐅᔨᒪᔭᐅᖕᒪᑕ ᓇᓄᖅᑕᖃᓕᕈᑕᐅᖃᑦᑕᕐᓂᖏᓐᓂᒃ. ᓇᓄᐃᑦ 
ᓱᖏᐅᑎᔪᓐᓇᕐᒪᑕ ᐃᓄᖕᓄᑦ ᑕᒪᓐᓇᓗ ᐊᑲᐅᖏᓕᐅᕈᑕᐅᓕᕈᓐᓇᖅᑐᖅ ᐃᖅᓯᓇᕐᓂᖏᓐᓄᑦ 
ᓇᓄᐃᑦ ᑐᖁᑕᐅᖃᑦᑕᕆᐊᖃᓕᕐᓂᖏᓄᓪᓗ.  

 

ᐱᔾᔪᑕᐅᔪᑦ ᐊᒥᓲᔪᓐᓃᖅᐸᓪᓕᐊᔪᓐᓇᕐᓂᖏᓐᓄᑦ ᐅᓗᕆᐊᓇᕈᑕᐅᔪᓪᓗ ᓇᓄᕐᓄᑦ 
(ᒪᒃᐱᒐᐃᑦ 28 – 35 COSEWIC-ᑯᑦ ᑲᑎᒪᔩᑦ ᐆᒫᔪᐃᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᖏᑦ) 

 ᑖᑯᓐᓇᓂ ᑲᑎᒪᔩᑦ ᐆᒪᔪᐃᑦ ᖃᓄᐃᓕᖓᓂᖏᓐᓄᑦ ᓇᓗᓇᐃᔭᐃᔩᑦ (COSEWIC-ᑯᑦ) 
ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖏᑦ ᐅᖃᐅᓯᖃᖅᐳᑦ ᑖᒃᑯᓇᓂ ᑕᒪᐃᓐᓂ 
ᖃᓄᐃᑦᑑᔭᕐᓂᖏᓐᓂᒃ ᓇᓄᕐᓄᑦ ᐊᒥᓲᔪᓐᓃᖅᐹᓪᓕᐅᔾᔪᑕᐅᓂᖏᓐᓄᑦ, ᐅᕙᓗᓐᓃᑦ 
ᐊᒥᓱᕈᖅᐸᓪᓕᐊᔪᓐᓃᕈᑎᒋᔭᖏᓐᓄᑦ. ᒪᕐᕉᖕᒪᑎᒃ ᐱᔾᔪᑕᐅᓗᐊᖅᑑᔭᖅᑑᒃ 
ᐊᒥᓱᕈᖅᐸᓪᓕᐊᔾᔪᑕᐅᖏᑦᑐᑦ ᓇᓃᓐᓂᖏᓐᓄᑦ ᖃᔅᓯᐅᓂᖏᓐᓄᓪᓗ ᓇᓄᐃᑦ ᑲᓇᑕᒦᑦᑐᑦ:  

 ᐱᕐᓕᕋᖅᐸᓪᓕᐊᓂᖏᑦ: (ᓇᑦᓯᕈᓐᓇᕐᓂᖏᑦ ᓇᑦᓯᖃᐅᕐᓂᖏᓪᓗ ᓯᑯᒦᓲᓃᒃ)  - ᖃᐅᔨᓴᖅᑕᐅᔪᓂ 
ᕼᐊᑦᓴᓐ ᐲᑉ ᐱᖓᖕᓇᖓᓂ ᑕᓯᐅᕐᔭᕐᔪᐊᑦ (ᕼᐊᑦᓴᓐ ᐲᑉ) ᑕᑯᑎᑦᑎᓯᒪᔪᑦ ᓇᑦᓰᑦ 
ᐊᒥᓲᔪᓐᓃᖅᐸᓪᓕᐊᓂᖏᓐᓂᒃ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ 

(ᓯᑯᐃᖅᓴᕋᐃᓐᓂᖅᓴᐅᖃᑦᑕᕐᓕᕐᓂᕐᒧᑦ/ᑐᕙᐃᖅᓴᕋᐃᓐᓂᖅᓴᐅᖃᑦᑕᓕᕐᓂᕐᒧᑦ) ᓇᓄᐃᓪᓗ 
ᐊᒃᑐᖅᑕᐅᓯᒪᓕᖅᑐᑦ ᖃᔅᓰᓐᓇᖅᐸᓪᓕᐊᓯᒪᓂᖏᓐᓄᑦ ᓇᑦᓰᑦ.  

 ᐃᓄᐃᑦ ᐱᔾᔪᑕᐅᓪᓗᑎᒃ ᑐᖁᕋᖅᑕᐅᓯᒪᓂᖏᑦ - ᐊᖑᓇᓱᒃᑕᐅᖃᑦᑕᕐᓂᖏᑦ ᓇᓄᐃᑦ ᑲᓇᑕᒥ 
ᓇᓄᕐᓂ ᕿᒥᕐᕈᐊᖅᑕᐅᔪᑦ. ᐊᖑᓇᓱᒍᓐᓇᕐᓂᖅ ᓇᓄᕐᓂᒃ ᒪᓕᒐᖃᖅᑎᑕᐅᕗᖅ ᑲᓇᑕᒥ. 
ᐃᓱᒪᓘᑕᐅᕗᑦ ᑰᑕᐃᑦ ᓇᓐᓄᒍᓐᓇᐅᑏᑦ ᐃᓚᖏᓐᓂ ᓇᓄᖃᕐᕕᖕᓂ ᐊᒥᓲᑎᑕᐅᓗᐊᕐᒪᑕ, 
ᐱᔾᔪᑕᐅᓪᓗᑎᒃ ᐱᑐᖃᐅᔪᔮᓗᐊᕐᓂᖏᓐᓂᒃ ᒪᓕᖕᓂᖏᑦ ᖃᐅᔨᒪᔭᐅᔪᓂᒃ. ᑎᑭᓪᓗᒍ ᑭᓯᐊᓂ 
2006-ᖑᓕᖅᑐᒥ, ᐃᓚᖏᑦ ᓇᓄᖃᕐᕖᑦ ᓇᓐᓂᐊᕐᕕᐅᓯᒪᕗᑦ ᐊᑯᑭᑦᑐᕐᒥᐅᓂ, ᐊᑐᖅᑕᐅᓇᑎᒃ 
ᓇᓐᓄᒍᓐᓇᐅᑎᖃᕈᑏᑦ, ᑕᐃᒪᐃᓐᓂᖏᓐᓄᓪᓗ ᐊᒥᐊᒃᑯᖃᕈᓐᓃᖅᑐᒃᓴᐅᔪᑦ.  

ᒫᓐᓇᐅᔪᖅ ᐊᐅᓚᑦᑎᔾᔪᑕᐅᔪᑦ ᐋᕿᐅᒪᔭᐅᕗᑦ ᐊᒥᓲᓂᖅᐹᓂᒃ ᓇᓐᓄᒍᓐᓇᖅᑎᑦᑎᓂᖅ, 
ᐊᒥᐊᒃᑯᐃᓐᓇᕈᓐᓇᕐᓂᐊᑐᐊᖅᐸᑕ, ᐱᔾᔪᑕᐅᔪᓐᓇᖅᓱᑎᒡᓗ ᐊᒥᓲᔪᓐᓃᖅᐸᓪᓕᐊᔾᔪᑕᐅᓂᖏᓄᑦ, 
ᓈᒪᔪᓂᒃ/ᐅᓪᓗᒥᐅᓕᖅᑐᒥ ᓇᓄᐃᑦ ᐊᒥᓲᓂᖏᓐᓂᒃ ᓈᓴᖅᑕᐅᓯᒪᔪᖃᖏᑉᐸᑦ. 

ᐊᓯᖏᑦ ᐊᔪᕐᓇᓕᕈᑕᐅᑐᐃᓐᓇᕆᐊᖃᕐᒥᔪᑦ ᕿᒥᕐᕈᐊᖅᑕᐅᕗᑦ:  

 ᓇᓄᐃᑦ ᐃᖕᒥᓂᒃ ᓂᕆᖃᑦᑕᐅᑎᕙᖕᓂᖏᑦ - ᑐᖂᑎᖃᑦᑕᕐᓂᖏᑦ ᓇᓄᐃᑦ ᓇᓄᕐᓂᒃ 
ᖃᐅᔨᔭᐅᖃᑦᑕᖅᓯᒪᖕᒥᔪᑦ 

 ᓱᕈᕐᓇᖅᑐᓖᑦ, ᐱᓗᐊᖅᑐᒥᒃ ᑕᕆᐅᒃᑯᑦ ᐅᖅᓱᐊᓗᖕᓂᐊᖅᑏᑦ ᒐᓯᒃᓴᖅᓯᐅᖅᑏᓪᓗ 
ᐱᕙᓪᓕᐊᓂᖏᑦ, ᐊᒻᒪᓗ ᐅᒥᐊᕐᔪᐊᑦ ᐅᓯᑲᖅᑕᖅᑏᑦ ᐊᒥᓱᕈᖅᐸᓪᓕᐊᓂᖏᑦ ᑕᕆᐅᒃᑰᖅᑐᑦ 

 ᐊᖏᒡᓕᕙᓪᓕᐊᓂᖏᑦ ᐊᕙᑎᒧᑦ ᓱᕈᕐᓇᖅᑐᑦ ᑎᒥᖏᓐᓄᑦ ᓇᓄᐃᑦ 

 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᖃᓄᑐᐃᓐᓇᑦᑎᐊᖅ ᑕᒪᐃᓐᓂᒃ ᖁᓛᓂ 
ᐊᒃᑐᐃᓂᖃᕐᓂᐊᖅᑐᒃᓴᐅᔪᖅ ᐃᓱᒪᒋᔭᐅᔭᕆᐊᖃᖅᓱᓂᓗ ᐊᔪᕐᓇᓕᖅᐸᓪᓕᐊᔾᔪᑕᐅᓂᐊᕐᓂᖓᓄᑦ 
ᓇᓄᕐᓄᑦ. ᓯᓚ ᐊᓯᔾᔨᖅᐸᓪᓕᐊᖏᓐᓇᕐᓂᐊᖅᐸᑦ ᑕᐃᒫᒃ ᓇᓚᐅᑦᑖᖅᑕᐅᓯᒪᔪᑎᑐᑦ 
ᒐᕙᒪᐅᖃᑎᒌᒃᑐᓂᒃ ᑲᑎᒪᔨᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᔨᓄᑦ, ᑕᒪᕐᒥᒃ ᓇᓄᓖᑦ 
ᐊᒃᑐᖅᑕᐅᓯᒪᓂᐊᖅᑐᑦ.  

 

ᓇᓄᐃᑦ ᐊᒥᓲᓂᖏᑦ ᖃᓄᐃᓕᕙᓪᓕᐊᓂᖏᓪᓗ (ᒪᒃᐱᒐᐃᑦ  35 – 51)  

 ᑖᒃᑯᐊ ᑎᑎᕋᖅᓯᒪᓂᖏᑦ ᐅᓂᒃᑳᖅᐳᑦ ᓇᓐᓄᒃᑕᐅᖃᑦᑕᕐᓂᖏᓐᓂᒃ ᐱᐅᓂᖅᐹᓂᒡᓗ 
ᑐᑭᓯᐅᒪᔾᔪᑎᒃᓴᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᐊᑐᖅᑕᐅᓪᓗᑎᒃ ᑕᒪᐃᓐᓂ ᓇᓄᖃᕐᕕᐅᔪᓂ ᑲᓇᑕᒥ, 
ᒪᓕᒃᑕᐅᓪᓗᑎᒃ ᖃᓗᓈᑦ ᖃᐅᔨᓴᕈᓯᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓚᐃᓐᓇᖏᓐᓂ 
ᓇᓄᖃᕐᕕᐅᔪᓂ, ᖃᐅᔨᓴᖅᑏᑦ ᓇᓚᐅᑦᑖᒐᖏᑦ ᓈᓴᐅᑎᓂᒃ ᐱᕙᓪᓕᐊᔪᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᔾᔨᒌᖏᓐᓂᖃᖅᐳᑦ.  

 ᑕᒪᕐᒥᒃ ᓇᓚᐅᑦᑖᖅᑕᐅᓯᒪᔪᑦ ᒫᓐᓇᐅᔪᒥ ᓇᓄᐃᑦ ᐊᒥᓱᕈᖅᐸᓪᓕᐊᓂᖏᓐᓂᒃ ᐊᑐᖅᓯᒪᔪᑦ 
ᐊᑐᐃᓐᓇᐅᔪᓂᒃ ᖃᐅᔨᒪᔾᔪᑎᓂᒃ ᐊᒻᒪᓗ ᐃᓚᐅᑎᑦᑎᖏᓱᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒃᑐᖅᑕᐅᓯᒪᑐᐃᓐᓇᕆᐊᖃᕐᓂᕐᒥᒃ.  

 ᓄᓇᕐᔪᐊᓕᒫᒥ ᓇᓄᐃᑦ ᐊᒥᓲᓂᖏᑦ ᓇᓚᐅᑖᖅᑕᐅᓯᒪᒧᑦ 20,000 ᐊᒻᒪᓗ 25,000-ᓂᒃ. 
ᑲᓇᑕᒦᑦᑐᑦ ᓇᓄᐃᑦ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ 15,500-ᓂᒃ. ᑖᒃᑯᐊ ᓇᓄᐃᑦ 
ᓇᓄᕆᔭᐅᕗᑦ ᑲᓇᒥᑕᐅᓂ, ᓴᓂᓕᕐᒥᐅᑕᖏᓄᓪᓗ, ᐊᑯᑭᑦᑐᕐᒥᐅᓄᑦ, ᐊᒻᒪᓗ ᐊᒥᐊᓕᑲᒥᐅᓄᑦ.  

 ᐊᒥᓲᓂᖏᓐᓂᒃ 
ᓇᓚᐅᑦᑖᖅᑕᐅᓯᒪᔪᑦ 
ᓯᑕᒪᖏᓐᓂ ᑲᑎᓪᓗᒋᑦ 13-
ᓂᖔᖅᑐᓂ ᓇᓄᖃᕐᕕᖕᓂ 
(ᐃᓚᖃᖅᑐᓂᒃ 
ᖃᓂᒋᔭᖏᓐᓂᒃ 28 
ᐳᓴᓐᑎᓂᒃ ᓇᓄᕐᓂᒃ 
15,500-ᓂᒃ ᑲᓇᑕᒥ) 
ᖁᕝᕙᓯᒃᑐᒻᒪᕆᖕᒥᒃ 
ᐅᓗᕆᐊᓇᕐᓂᖃᖅᑐᑦ 
ᐊᒥᓲᔪᓐᓃᖅᐸᓪᓕᐊᓂᐊᕐᓂᖅ 
ᐊᖏᓂᖃᖅᑐᒥᒃ 30 
ᐳᓴᓐᑎᒥᒃ ᐅᖓᑖᓃᓗᓐᓃᑦ, 
ᐱᖓᓲᓂᒃ 

ᕿᑐᖏᐅᖅᐸᓪᓕᐊᓯᒪᓂᕆᓂᐊᖅᑕᖏᓐᓂᒃ 36-ᓂᒃ ᐊᕐᕋᒍᓂᒃ). ᐊᒥᓲᔪᓐᓃᖅᐸᓪᓕᐊᓂᖏᑦ 
ᓇᓄᐃᑦ ᐃᓛᒍᑦ ᐱᔾᔪᑎᖃᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐱᖓᖕᓇᖓᓂ ᑕᓯᐅᔭᕐᔪᐊᑉ 
(ᕼᐊᑦᓴᓐ ᐲᑉᒥ) ᐊᒻᒪᓗ ᓂᒋᐊᓂ ᑐᒃᑐᔮᖅᑑᑉ ᑕᕆᐅᖓᓂ , ᑭᓯᐊᓂ ᐱᔾᔪᑕᐅᓗᐊᖅᑐᑦ 
ᓇᓐᓂᐊᖅᑕᐅᓯᒪᓗᐊᖃᑦᑕᕐᓂᖏᑦ ᐊᒥᐊᒃᑯᔭᐅᔪᓐᓃᖅᓯᒪᓪᓗᑎᒃ ᐊᑯᑭᑦᑐᕐᒥᐅᑦ ᑲᓇᑕᕐᒥᐅᓪᓗ 
ᕿᑭᖅᑕᖓᑕ ᐊᑯᓐᓂᖓᓂᒃ ᑕᕆᐅᕐᒦᑦᑐᐃᑦ, (Kane Basin-ᒥ) ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ. 
7-ᖑᔪᑦ ᓇᓄᖃᕐᕕᐅᖃᑕᐅᔪᑦ (ᖃᓂᒋᔭᖏᑦ 43 ᐳᓴᓐᑏᑦ ᑲᑎᓪᓗᒋᑦ ᑕᒪᕐᒥᒃ ᓇᓄᓖᑦ) 
ᓇᓚᐅᑦᑖᖅᑕᐅᓯᒪᔪᑦ ᑕᐃᒪᐃᓕᖓᑐᐃᓐᓇᕐᓂᐊᕐᓂᖏᓐᓂᒃ ᐅᕙᓗᓐᓃᑦ 
ᐊᒥᓱᕈᖅᐸᓪᓕᐊᓂᐊᕐᓂᖏᓐᓂᒃ. ᖃᓄᐃᓕᕙᓪᓕᐊᓂᖏᑦ ᓇᓚᐅᑦᑖᖅᑕᐅᔪᓐᓇᖏᑦᑐᑦ ᒪᕐᕉᖕᓂ 
ᓇᓄᖃᕐᕕᐅᔪᓃᑦᑐᓂ (29 ᐳᓴᓐᑎᖏᑦ ᑕᒪᐃᓐᓂᒃ ᑲᑎᓪᓗᒋᑦ ᓇᓄᓕᖕᓂ ᐊᒥᓲᓂᓖᑦ). ᓇᓄᐃᑦ 
ᐃᓚᖏᓐᓂ ᓇᓄᖃᕐᕕᐅᔪᓂ (ᓇᔪᖅᐸᒃᑕᖏᓃᑦᑐᑦ) ᖃᐅᔨᓐᓇᖅᑐᑦ ᑎᒥᐊᒍᑦ 
ᒥᑭᒡᓕᕙᓪᓕᐊᓂᖏᓐᓂ ᐊᒻᒪᓗ ᐊᓯᔾᔨᖅᐸᓪᓕᐊᓂᖏᑦ ᐃᒡᓗᖃᕐᕕᒋᒐᔪᒃᑕᖏᓐᓂ 
ᐱᔾᔪᑕᐅᓪᓗᑎᒃ ᓯᑯᖃᕈᓐᓃᖅᐸᓪᓕᐊᓂᖅ. ᑕᒪᐃᓐᓂᑲᓴᐃᑦ ᓇᓄᖃᕐᕖᑦ ᓈᓴᖅᑕᐅᓯᒪᓪᓗᑎᒃ 
ᐊᒥᓱᐃᖅᑕᐅᓯᒪᓪᓗᑎᒃ, ᑐᑭᓯᐅᒪᔾᔪᑎᒃᓴᐃᑦ ᑐᑭᓯᓇᖅᑐᑦ ᒥᑭᔪᒥᒃ ᐊᒥᓱᕈᕆᐊᖅᓯᒪᓂᖏᓐᓂᒃ 
ᐊᓂᒎᖅᑐᓂ ᑭᖑᓪᓕᐅᓵᖅᑐᓂᒃ 10-25-ᓂᒃ ᐊᕐᕋᒎᓯᒪᔪᓂ. ᑕᒪᕐᒥᒃ ᓇᓚᐅᑦᑖᖅᑕᐅᓯᒪᓂᖏᑦ 
ᒫᓐᓇᐅᔪᖅ ᐊᒥᓲᓂᖏᓐᓂᒃ ᐱᕈᖅᐸᓪᓕᐊᓯᒪᔪᑦ ᒪᓕᒃᑐᑦ ᒫᓐᓇᐅᔪᒥ ᐊᑐᐃᓐᓇᐅᔪᓂᒃ 
ᖃᐅᔨᒪᔾᔪᑎᓕᐊᕆᔭᐅᓯᒪᔪᓂᒃ, ᐊᒻᒪᓗ ᐱᖃᓯᐅᔾᔨᓯᒪᖏᓱᑎᒃ 
ᐊᒃᑐᖅᑕᐅᓯᒪᑐᐃᓐᓇᕆᐊᖃᕐᓂᖏᓐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  

 

ᓱᒐᒥ ᓇᓄᐃᑦ ᐱᒻᒪᕆᐅᓂᖏᑦ (ᐆᒪᔪᐃᑦ ᐱᒻᒪᕆᐅᓂᖏᑦ) (ᒪᒃᐱᒐᐃᑦ 51 COSEWIC-ᑯᑦ 
ᑲᑎᒪᔩᑦ ᐆᒫᔪᐃᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᖏᑦ) 

 ᐅᑯᐊ ᐃᓗᓕᖏᑦ COSEWIC-ᑯᑦ ᑲᑎᒪᔩᑦ ᐆᒪᔪᐃᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖏᑦ 
ᐅᖃᐅᓯᖃᖅᐳᑦ ᓲᖅ ᓇᓄᐃᑦ ᐱᒻᒪᕆᐅᓂᖃᕐᒪᖔᑕ - ᓇᓗᓇᐃᒃᑯᑕᐅᓪᓗᑎᒃ ᐆᒫᔪᐃᑦ 
ᐱᒻᒪᕆᐅᔪᓂᒃ ᐊᕙᑎᓕᕆᓂᕐᒧᑦ ᐃᓱᒪᓘᑕᐅᔪᓂᒃ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᐊᒻᒪᓗ ᓯᓚᐅᑉ ᓱᕈᖅᑕᐅᕙᓪᓕᐊᓂᖓᓂᒃ.  

 ᓇᓄᐃᑦ ᐱᒻᒪᕆᐊᓘᖕᒪᑕ ᐃᓕᖅᑯᓯᖏᓐᓄᑦ ᑲᓇᑕᒥᐅᑦ, ᐱᓗᐊᖅᑐᒥᒃ ᐅᑭᐅᖅᑕᖅᑐᒥᐅᓂ, 
ᐊᒻᒪᓗ ᐱᒻᒪᕆᐅᓪᓗᑎᒃ ᐅᒃᐱᕐᓂᖃᕐᓂᕐᒧᑦ ᐃᓅᓯᓕᐅᕈᑎᓄᓪᓗ ᐅᑭᐅᖅᑕᖅᑐᒥᐅᓄᑦ ᐃᓄᖕᓄᑦ.  

 ᑲᓇᑕ ᑲᒪᔨᐅᓂᖃᕐᒪᑦ (ᑲᓇᑕᓕᒫᒥ ᓄᓇᕐᔪᐊᕐᓕᒫᒥᓗ) ᖃᐅᔨᓴᖅᑎᐅᖃᑦᑕᕐᓂᕐᒥᒃ, 
ᐊᐅᓚᑦᑎᔨᐅᓂᕐᒥᒃ ᐊᒻᒪᓗ ᓴᐳᓐᓂᐊᖅᑎᐅᓂᕐᒥᒃ ᓇᓄᕐᓂᒃ, ᐱᓗᐊᖅᑐᒥᒃ 
ᓇᓄᖃᕐᕕᐅᓂᖏᓐᓄᑦ 55-65 ᐳᓴᓐᑎᓂᒃ ᓄᓇᕐᔪᐊᓕᒫᒥ ᓇᓄᕐᓂᒃ.  

ᖃᓄᐃᓕᖓᓕᕐᓂᖏᑦ ᐊᒻᒪᓗ ᓴᐳᓐᓂᐊᖅᑕᐅᓂᖏᑦ ᓇᓄᐃᑦ ᒫᓐᓇᒥ (ᒪᒃᐱᒐᐃᑦ 52 – 
56 COSEWIC-ᑯᑦ ᑲᑎᒪᔩᑦ ᐆᒫᔪᐃᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖏᑦ) 

 ᑖᒃᑯᐊ ᐃᓗᓕᖏᑦ COSEWIC-ᑯᑦ ᑲᑎᒪᔩᑦ ᐆᒫᔪᐃᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖏᓐᓂ 
ᕿᒥᕐᕈᐊᖅᐳᑦ ᖃᓄᐃᓕᖓᓂᖏᓐᓂᒃ ᓇᓄᐃᑦ ᐊᓯᖏᓐᓂ ᓄᓇᕐᔪᐊᕐᒦᖃᑕᐅᔪᓂ 
ᑲᓇᑕᐅᖏᑦᑐᒥ. ᓄᓇᕐᔪᐊᕐᒥ ᓇᓄᐃᑦ ᐃᓕᔭᐅᓯᒪᔪᑦ ᓱᑯᑐᐃᓐᓇᕆᐊᖃᓕᕐᓂᕋᖅᑕᐅᔪᓂ. 
ᒪᐃᖑᑎᓪᓗᒍ 2008-ᒥ, ᐊᒥᐊᓕᑲᒥᐅᑦ ᐅᖃᓚᐅᖅᑐᑦ ᑐᓴᖅᑎᑦᑎᓪᓗᑎᒃ 
ᐃᓕᔭᐅᓂᐊᓕᕐᓂᖏᓐᓂᒃ ᓇᓄᐃᑦ ᐅᓗᕆᐊᓇᖅᑐᒦᑐᐃᓐᓇᕆᐊᖃᓕᕐᓂᖏᓐᓂᒃ, ᒪᓕᒐᕐᒥᒍᑦ 
ᐅᓗᕆᐊᓇᖅᑐᒦᓕᖅᑐᐃᑦ ᐆᒪᔪᐃᑦ ᒪᓕᒐᕐᔪᐊᖏᓐᓂ. 

 ᐊᐅᓚᑕᐅᓂᖏᑦ ᑲᓇᑕᒥ ᓇᓄᐃᑦ ᐃᓚᖏᓐᓄᑦ ᐊᐅᓚᑕᐅᖕᒪᑕ ᑲᓇᑕᐅᑉ 
ᐊᕕᒃᑐᖅᓯᒪᓂᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᐅᔪᓄᑦ. ᐃᓱᒪᓕᐅᖅᑎᐅᔪᓐᓇᕐᓂᖅ 
ᑎᒍᒥᐊᖅᑕᐅᖃᑕᐅᕗᖅ ᐃᓚᖏᓐᓄᑦ ᓄᓇᖃᖅᑐᑐᖃᕐᓄᑦ ᑎᒥᐅᔪᓄᑦ, ᐃᓚᒋᔭᐅᒐᒥᒃ 
ᓄᓇᑖᕈᑎᒥᓄᑦ ᐊᖏᕈᑎᓄᑦ.  

 80% -ᖏᓃᑦᑐᑦ ᓇᓐᓂᐊᖅᑕᐅᕙᒃᑐᑦ ᓄᓇᑦᓯᐊᕐᒦᑦᑐᑦ ᓄᓇᕗᒻᒥᓗ. ᐊᐅᓚᑕᐅᓂᖏᓐᓄᑦ 
ᐊᖏᕈᑏᑦ ᐊᒻᒪᓗ/ᐅᕙᓗᓐᓃᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑏᑦ ᓄᓇᓕᖕᓂ ᐊᑑᑕᐅᕗᑦ 
ᐃᑲᔪᕐᓂᕐᒧᑦ ᑕᒪᕐᒥᒃ ᓇᓐᓂᐊᖅᑕᐅᕙᒃᑐᑦ ᐅᕙᓗᓐᓃᑦ ᑐᖁᑕᐅᔭᕆᐊᖃᓕᕌᖓᑕ ᓇᓄᐃᑦ 
ᑐᖂᑦᑎᖃᑦᑕᕐᓂᐅᔪᑦ, ᑲᔪᓯᖃᑦᑕᕆᐊᖃᕐᓂᖏᓐᓂᒃ ᐊᒥᐊᒃᑯᖃᐃᓇᕋᓱᐊᕐᓗᑎᒃ ᓇᓄᕐᓂᒃ 
(ᓄᖑᑕᐅᑦᑕᐃᓕᒪᐃᓐᓇᕆᐊᖃᖅᓱᑎᒃ ᓇᓄᐃᑦ).  

 

 ᐅᓗᕆᐊᓇᕈᑏᑦ ᓴᐳᓐᓂᐊᖅᑕᐅᓯᒪᖏᒃᑯᑎᒃ/ᖃᓄᐃᓕᐅᖅᐸᓪᓕᐊᔪᓪᓗ ᐊᐅᓚᑕᐅᓂᖏᓐᓂ 

(ᒪᒃᐱᒐᐃᑦ 55 - 56) -. ᐅᖃᐅᓯᐅᔪᑦ ᒫᓐᓇᐅᔪᖅ ᖃᓄᖅ ᓇᓄᐃᑦ ᐊᐅᓚᑕᐅᓂᖏᑦ 
ᑐᕌᖓᓂᖅᓴᐅᓕᕐᒪᖔᑕ ᓇᓐᓂᐊᖃᑦᑕᕐᕈᓐᓇᕐᓂᕐᒧᑦ ᐊᒻᒪᓗ ᐃᓱᒪᓘᑕᐅᓂᖏᓐᓂᒃ 
ᑕᐃᒪᐃᓕᐅᖅᑎᑦᑎᓂᐅᔪᑦ.  

 ᐅᖃᐅᓯᖃᖅᑐᖅ ᐱᒻᒪᕆᐅᓂᖏᓐᓂᒃ ᐊᐅᓚᑦᑎᔨᐅᖃᑎᒌᖕᓂᕐᒧᑦ ᐊᖏᕈᑏᑦ, ᓴᓂᓕᕇᒃᑐᓂ 
ᓄᓇᓕᒡᔪᐊᕐᓂ ᓇᓄᖃᕐᕕᐅᖃᑕᐅᔪᓂ. ᐅᓗᕆᐊᓇᕈᓐᓇᕐᒪᑦ ᓇᓐᓂᐊᖅᑕᐅᓗᐊᓕᕈᓐᓇᕐᓂᖏᑦ 
(ᐊᒥᐊᒃᑯᐃᕈᑎᓗᑎᒃ) ᑕᒪᒃᑯᐊ ᓄᓇᖃᑦᑎᒌᖏᑦᑐᓄᑦ ᐊᖏᖃᑎᒌᒍᑏᑦ ᐋᕿᐅᒪᔭᐅᖏᒃᑯᑎᒃ, 
ᓲᕐᓗ ᑕᐃᒃᑯᑎᑐᓇ ᐊᑐᖅᑕᐅᔪᓂ ᓄᓇᕗᒻᒥ ᐊᑯᑭᑦᑐᕐᒥᐅᓂᓗ.  

 ᐃᖃᐅᒪᔭᐅᖁᔨᔾᔪᑏᑦ ᐱᒻᒪᕆᐅᓂᖏᓐᓂᒃ “ᐅᔾᔨᖅᑐᑦᑎᐊᖃᕐᓗᓂ ᐱᓕᕆᓂᖅ” 
ᓇᓐᓂᐊᖃᑦᑕᕐᓂᕐᒥ ᐊᒻᒪᓗ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᐊᒃᑐᖅᑕᐅᓯᒪᑐᐃᓐᓇᕆᐊᖃᓂᖏᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐸᕐᓇᐃᓂᖏᓐᓂ ᐊᐅᓚᑎᔾᔪᑎᒃᓴᓂᒃ ᐊᒻᒪᓗ 
ᐊᒥᐊᒃᑯᐃᓐᓇᕋᓱᐊᕐᓂᐊᕐᓂᖅ (ᐱᐅᖅᓱᐊᕐᓂᕐᒥᒃ).  

 


